
Uunga siunnersuut: Suliffissarsiuussinermut, ilitsersuinermut piginnaanngorsaanermullu 

sullissiviit pillugit Inatsisartut inatsisaat nr. xx, yy 2015. 

(Inuussutissarsiornermut, Suliffeqarnermut Niuernermut Nunanullu Allanut Naalakkersuisoq) 

(Siullermeerinninneq) 

 

Tunngaviusumik isumassarsiatsialaavoq ilungersornissaq inuit sulilersikkumallugit.  Ullumikkut 

imminut akerliusumik inissisimavugut, ilinniagaqarsimanngitsut akornanni 

suliffissaaleqisorpaalussuaqarluni taamaakkaluartorli sulisitsisut allatut ajornartumik 

avataaneersunik sulisoqartariaqartarput, ilinniagaqarsimanngitsunik. Una siunnersuut 

aqqutigalugu suliffissaaleqinerup akiorniarnera sakkortusarneqarsinnaassajunnarsivoq aamma 

suliffeqarneq eqaannerulersinneqassaaq, tassani suliffissaaleqisut taamaasillutik assersuutigalugu 

illoqarfimmut allamut nuussinnaalissapput imminnut ilaquttatillu pilersorumallugit.  

 

Peqataanik siunnersuutip qularnaassavaa, suliffissaaleqisut ullumikkumut naleqqiullugu 

pikkorissaarnissamut, siunnersorneqarnissamut piginnaanngorsarneqarnissamullu 

periarfissarissaarnerulernissaat.  

 

Ataatsimut isigalugu Demokraatini isumaqarpugut, siunnersuut aqqutigalugu inuit amerlanerusut 

sulilersinnaassasut, tamannami ataasiakkaanut inuiaqatigiinnullu pingaaruteqarpoq.  

 

Siunnersuutip aappassaaneerneqannginnerani Inuussutissarsiornermut Ataatsimiitamut 

oqaluuserisassanngorlugu innersuupparput.  

 

 

 

 

 


